      
ԱՄՓՈՓԱԹԵՐԹ
«Հայաստանի Հանրապետության կառավարության 2003 թվականի դեկտեմբերի 24-ի N1898-Ն որոշման մեջ փոփոխություններ և լրացում կատարելու մասին» Կառավարության որոշման  նախագծի վերաբերյալ                                                                                       ստացված դիտողությունների և առաջարկությունների       
	1.  ՀՀ ֆինանսների նախարարություն
	21.06.2022թ.

	
	№ 01/8-2/11298-2022

	«Հայաստանի Հանրապետության կառավարության 2003 թվականի դեկտեմբեր 24-ի N 1898-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագիծը (այսուհետ՝ Նախագիծ) և հայտնում է հետևյալը.

  ՀՀ կառավարության 2003 թվականի դեկտեմբերի 24-ի «Հայաստանի Հանրապետության Արագածոտնի մարզի Արագածոտնի գյուղական համայնքի վարչական սահմաններում գտնվող` պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» N 1898-Ն որոշման մեջ կատարվող փոփոխություններով և լրացումով նախատեսվում է համայնքային սեփականություն հանդիսացող գյուղատնտեսական հողեր նպատակային նշանակության այլ հողատեսքերից 1.96965 հա հողամասն չմասնավորեցվողից դարձնել մասնավորեցման ենթակա և ՀՀ հողային օրենսգրքի 66-րդ հոդվածի 1-ին մասի 8-րդ կետով սահմանված պահանջներին համապատասխան՝ ուղղակի վաճառքի կարգով օտարել «ՍՄԱՐԹ ԱԳՐՈ ՍՈԼՈՒՇԸՆՍ» ՓԲԸ-ին: 
ՀՀ հողային օրենսգրքի 66-րդ հոդվածի 1-ին մասի 8-րդ կետի համաձայն՝ պետության և համայնքների սեփականություն հանդիսացող հողամասերի ուղղակի վաճառքը կատարվում է քաղաքացիներին կամ իրավաբանական անձանց սեփականության իրավունքով պատկանող հողամասերի ընդլայնման համար, եթե հնարավոր չէ լրացուցիչ օտարվող հողամասը որպես առանձին գույքային միավոր օտարել աճուրդային կարգով: Ընդլայնման ենթակա հողամասը որպես առանձին գույքային միավոր աճուրդային կարգով օտարելու հնարավորությունը որոշվում է համաձայն Հայաստանի Հանրապետության կառավարության սահմանած չափորոշիչների: Հողամասի ընդլայնման նպատակով հողամաս կարող է տրամադրվել մեկից ավելի անգամ, ընդ որում՝ որպես ընդլայնում տրամադրվող հողամասերի մակերեսների հանրագումարը չի կարող գերազանցել ընդլայնվող հողամասի՝ մինչև առաջին անգամ ընդլայնվելը պետական գրանցում ստացած հողամասի մակերեսը:

Ընդլայնման ենթակա հողամասը որպես առանձին գույքային միավոր աճուրդային կարգով օտարելու հնարավորությունը որոշվում է համաձայն Հայաստանի Հանրապետության կառավարության սահմանած չափորոշիչների: Համապտասխան չափորոշիչները սահմանված են Կառավարության 2016 թվականի մայիսի 26-ի թիվ 550-Ն որոշմամբ: 

Ամփոփելով վերոգրյալը և հաշվի առնելով, որ Նախագծին կից ներկայացված տեղեկանքում չի հիմնավորվում հողամասի՝ որպես առանձին միավոր աճուրդային կարգով օտարելու անհնարինությունը՝ առաջարկում ենք քննարկել հողամասն աճուրդով օտարելու եղանակի նպատակահարմարության հարցը, որը կապահովի հավասար մրցակցային պայմաններ:

	Ընդունվել է մասնակի:
Քանի որ «ՍՄԱՐԹ ԱԳՐՈ ՍՈԼՈՒՇԸՆՍ» ՓԲԸ ՀՀ Արագածոտնի մարզի Աշտարակ համայնքի Արագածոտն գյուղական համայնքի վարչական տարածքում ունի շուրջ 300 հա սեփականության իրավունքով հողամասերը և ներկայացված հողամասերը ամբողջությամբ գտնվում են նշված ընկերությանը պատկանող հողամասերի միջև, սակայն դրանք «չմասնավորեցվող» հողամասերի ցանկում են և դրանք ցանկից հանելու և մասնավորեցման ենթակա դարձնելու պարագայում՝ համաձայն ՀՀ հողային օրենսգրքի 66-րդ հոդվածի 1-ին մասի 8-րդ կետի, հնարավոր կլինի որպես իրավաբանական անձի սեփականություն հանդիսացող հողամասերի ընդլայնում ՀՀ կառավարության 2016 թվականի մայիսի 26-ի N550-Ն որոշման պահանջներին համապատասխան և օտարել ուղղակի վաճառքով օտարել նշված ընկերությանը և նախատեսվող այգիների հիմնումը կլինի առավել արդյունավետ: 

Նախագծի հիմնավորումը լրամշակվել է:

	

	
	
	

	2. էկոնոմիկայի նախարարություն
	04.07.2022թ.

	
	№ 01/10165-2022

	«Հայաստանի Հանրապետության կառավարության 2003 թվականի դեկտեմբերի 24-ի N 1898-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի վերաբերյալ, հայտնում եմ, որ էկոնոմիկայի նախարարությունը առարկություններ և առաջարկություններ չունի:

	   Ընդունվել է ի գիտություն:
	 

	3. Կադաստրի կոմիտե
	17.06.2022թ. 

	
	 N ՍԹ/6443-2022

	«Հայաստանի Հանրապետության կառավարության 2003 թվականի դեկտեմբերի 24-ի N 1898-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:

Միաժամանակ տեղեկացնում ենք, որ դաշտամիջյան ճանապարհների հատվածների օտարումը անհրաժեշտ է իրականացնել՝ չխաթարելով հարևան հողօգտագործողների իրավունքները:
	   Ընդունվել է ի գիտություն:
	 

	4.  Քաղաքաշինության կոմիտե 
	20.06.2022թ.

	
	N 01/11.3/6280-2022

	«Հայաստանի Հանրապետության կառավարության 2003 թվականի դեկտեմբերի 24-ի N 1898-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի վերաբերյալ հայտնում եմ, որ ՀՀ քաղաքաշինության կոմիտեն իր գործառույթների մասով առաջարկություններ և դիտողություններ չունի:

	Ընդունվել է ի գիտություն:
	

	
	
	

	6. ՀՀ արդարադատության նախարարություն
	21.07.2022թ. 

	
	N /27.4/31850-2022

	1. Նախագծով նախատեսվում է փոփոխություններ և լրացումներ կատարել Հայաստանի Հանրապետության կառավարության 2003 թվականի դեկտեմբերի 24-ի N 1898-Ն որոշման մեջ (այսուհետ՝ Որոշում):
Որոշման նախաբանում հղում է կատարված Հայաստանի Հանրապետության հողային օրենսգրքի 34-րդ, 56-րդ և «Տեղական ինքնակառավարման մասին» Հայաստանի Հանրապետության օրենքի 47-րդ ու 84-րդ հոդվածներին, որոնք, սակայն, տվյալ Որոշման ընդունման համար լիազորող նորմեր չեն պարունակում:

Այս առումով, հարկ ենք համարում անդրադառնալ հետևյալ իրավակարգավորումներին.

«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության   6-րդ հոդվածի 2-րդ մասով սահմանված լիազորող նորմեր:

Հայաստանի Հանրապետության Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Ելնելով վերոգրյալից՝ Որոշման նախաբանն անհրաժեշտ է վերանայել և Հայաստանի Հանրապետության Սահմանադրության և «Նորմատիվ իրավական ակտերի մասին» օրենքի պահանջներին համապատասխան հստակ նշել այն իրավական հիմքը՝ որի հիման վրա և որի իրականացումն ապահովելու նպատակով Հայաստանի Հանրապետության կառավարությունը լիազորվել է Հայաստանի Հանրապետության Արագածոտնի մարզի Արագածոտնի գյուղական համայնքի վարչական սահմաններում գտնվող` պետական սեփականություն հանդիսացող հողամասերն անհատույց սեփականության իրավունքով փոխանցել համայնքին:

	 Ընդունվել է:     
  «Հայաստանի Հանրապետության կառավարության 2003 թվականի դեկտեմբերի 24-ի N 1898-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի մեջ կատարվել է համապատասխան փոփոխություն և նախաբանում նշվել է որոշման ընդունման համար լիազորող նորմ:



	2. Նախագծի նախաբանից անհրաժեշտ է հանել «Հայաստանի Հանրապետության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջները, որի համաձայն՝ «Օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը: Օրենքի կրճատ անվանումը հիշատակելիս դրանում նշվում է օրենքի վերնագիրը:»:
	Ընդունվել է:

«Հայաստանի Հանրապետության կառավարության 2003 թվականի դեկտեմբերի 24-ի N 1898-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի մեջ կատարվել է համապատասխան փոփոխություն՝  նախաբանից հանվել են «Հայաստանի Հանրապետություն» բառերը:


	

	3. Նախագծի 1-ին կետի «դ.» ենթակետում «հավելվածի» բառից հետո անհրաժեշտ է ավելացնել «IV սեկցիայի» բառերը:
	Ընդունվել է:

Նախագծում կատարվել է համապատասխան փոփոխություն:


	

	7.  Վարչապետի աշխատակազմի իրավաբանական վարչություն 
	05.09.2022թ.

	
	N 02/12.10/29011-2022

	Նախագծի 1-ին կետով նախատեսվում է Արագածոտնի մարզի Արագածոտնի գյուղական համայնքին անհատույց սեփականության իրավունքով փոխանցված և չմասնավորեցվող 67,25 հեկտար հողերից 1.96965 հեկտարը դարձնել մասնավորեցման ենթակա՝ հետագայում դրանք ուղղակի վաճառքի կարգով ներդրողին վաճառելու նպատակով: Այս մասով հարկ է նշել, որ ՀՀ կառավարության 2003 թվականի դեկտեմբեր 24-ի N1898-Ն որոշման 2-րդ կետի համաձայն նշված հողերն ընկնում են ՀՀ հողային օրենսգրքի 60-րդ հոդվածի՝ քաղաքացիներին և իրավաբանական անձանց սեփականության իրավունքով չփոխանցվող հողերի ներքո, ուստի նախագծով առաջարկվող կարգավորումն այդ մասով լրացուցիչ պարզաբանման կարիք ունի:

	Ընդունվել է:

ՀՀ կառավարության 2003 թվականի դեկտեմբերի 24-ի «Հայաստանի Հանրապետության Արագածոտնի մարզի Արագածոտնի գյուղական համայնքի վարչական սահմաններում գտնվող` պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» N 1898-Ն որոշման մեջ առաջարկվող փոփոխություններով և լրացումով նախատեսվում է ՀՀ Արագածոտնի մարզի Աշտարակ համայնքի Արագածոտն գյուղի վարչական սահմաններում գտնվող համայնքային սեփականություն հանդիսացող գյուղատնտեսական հողեր նպատակային նշանակության այլ հողատեսքերից 1.96965 հա ընդհանուր մակերեսով հողամասերը չմասնավորեցվողից դարձնել մասնավորեցման ենթակա, հաշվի առնելով այն հանգամանքը, որ «ՍՄԱՐԹ ԱԳՐՈ ՍՈԼՈՒՇԸՆՍ» ՓԲԸ ՀՀ Արագածոտնի մարզի Աշտարակ համայնքի Արագածոտն գյուղի վարչական տարածքում սեփականության իրավունքով ունի շուրջ 300 հա գյուղատնտեսական նշանակության հողամասեր և նշված ընկերությունը ցանկություն է հայտնել հիմնել արդիական տեղնոլոգիաների ներդրմամբ դեղձի, սալորի և ծիրանի ինտենսիվ պտղատու այգիներ՝ ներդնելով շուրջ 10 (տասը) միլիարդ ՀՀ դրամ և ստեղծելով շուրջ 300 աշխատատեղ:  Փոփոխման ներկայացված 1.96965 հա ընդհանուր մակերեսով հողամասերը գյուղատնտեսական նշանակության այլ հողատեսքեր են, որոնք դաշտամիջյան ճանապարհներ են և համարվում են ընդհանուր օգտագործման հողամասեր և ընդգրկված են ՀՀ հողային օրենսգրքի 60-րդ հոդվածով սահմանված՝ քաղաքացիներին և իրավաբանական անձանց սեփականության իրավունքով չփոխանցվող հողամասերի շարքում:

Այժմ նշված հողամասերը ամբողջությամբ ներառված են «ՍՄԱՐԹ ԱԳՐՈ ՍՈԼՈՒՇԸՆՍ» ՓԲԸ սեփականության իրավունքով պատկանող հողամասերի միջև և վերը նշված ծրագիրն առավել արդյունավետ իրականացնելու համար նպատակահարմար է այդ հողամասերը չմասնավորեցվողից փոխել և դարձնել մասնավորեցման ենթակա՝ ՀՀ հողային օրենսգրքի 66-րդ հոդվածի 1-ին մասի 8-րդ կետով սահմանված պահանջներին համապատասխան՝ ուղղակի վաճառքի կարգով «ՍՄԱՐԹ ԱԳՐՈ ՍՈԼՈՒՇԸՆՍ» ՓԲԸ-ին օտարելու նպատակով:

    Հայտնում ենք նաև, որ նշված հողամասերի օտարման դեպքում այլ հողամասերին մոտեցման ճանապարհների խոչընդոտներ չեն առաջանում: 


	


